
Cov Chaw Kho Mob Rau Cov Tsis Muaj Ntawv Kho Mob Uas Lawv 
Nrhiav Kev Pab Rau Tus Mob Khaub Thuas 

Provider Network Available for Uninsured Individuals  
Seeking Health Care for Influenza-Like Illness 

 
The Department of Health Services (qhov chaw ua hauj lwm fab kev noj qab haus huv) thov qhia rau sawv daws paub 
tias muaj kev pab kho mob rau cov neeg nyob hauv Wisconsin uas tsis muaj ntawv kho mob es lawv muaj cov tsos 
mob zoo li tus mob khaub thuas.  Cov tsis muaj ntawv kho mob yuav mus cuag tau ib qho chaw kho mob (established 
provider network) uas tau tsim tsa los pab kho koj tus mob uas tsis tau them dab tsi.  
 
“Kev pab tiv thaiv kab mob kev nkeeg rau Wisconsin cov neeg, qhov chaw ua hauj lwm fab kev noj qab haus huv 
(Department of Health Services) tau ua hauj lwm nrog cov chaw kho mob los mus pab cov uas tsis muaj ntawv kho 
mob kom lawv tau txais kev pab yog lawv tau ib cov tsos mob li mob khaub thuas,” Secretary Karen Timberlake hais li 
ntawd. “Vim tus mob no muaj peev xwm yuav ua tau ib tus mob hnyav thiab txaus ntshai rau cov uas tau tus kab mob 
no, peb thiaj xav kom txhua tus neeg tau txais kev pab kho mob rau lawv raws li lawv xav tau.” 
 
Cov uas tsis muaj ntawv kho mob es pom tias tau cov tsos mob li tus mob khaub thuas no yuav tau hu rau tus xov tooj 
2-1-1 los yog qhov chaw ua hauj lwm fab kev noj qab haus huv hauv zos (local public health agency) kom paub seb 
qhov chaw yuav mus ntsib yog qhov twg.  Lub hom phiaj ntawm qhov tsim tsa cov chaw kho mob no yog los pab rau 
cov tsis muaj ntawv kho mob kom lawv tau txais kev pab los ntawm tus mob khaub thuas no.  Qhov no yuav tsis them 
rau cov mob uas tsis yog mob khaub thuas.  Cov nqis kho mob ntawm cov mob uas tsis yog mob khaub thuas yog nws 
tus kheej ua tus them.  
 
Txhua tus yuav tsum tau hu ua ntej mus ntsib qhov chaw kho mob vim tej zaum luag tsuas ntsib sawv daws raws li caij 
nyoog tau teem cia xwb. Tsev kho mob cov chav kho mob ceev (emergency departments) tsuas cia rau cov muaj mob 
ceev siv nkaus xwb.    
 
Cov chaw kho mob no (provider network) tsuas tsim tsa los mus pab cov tsis muaj ntawv kho mob nkaus xwb.  Cov 
muaj ntawv kho mob (ntawv pov hwm mob nkeeg--health insurance) yuav tsum mus cuag nws tus kws kho mob los 
yog qhov chaw kho mob raws li nws keev mus. 
 
“Peb pom tias tsis yog txhua tus yuav raug tus kab mob H1N1 es yuav tau mus kho, tab sis cov uas pom tias yuav chiv 
tau tus mob sai ntawd, qhov paub thiab nrhiav kev kho ntaum ntxov yog ib qho tseem ceeb heev tsis hais tus muaj 
thiab tsis muaj ntawv kho mob,” Dr. Seth Foldy, State Health Officer, hais li ntawd.  
 
Cov uas pom tias yuav tau tus mob sai yuav tau hu rau qhov chaw kho mob yog nws cia li chiv mob nrog rau kub ib 
ce, hnoos, mob qa, mob taub hau los yog mob ib ce. Cov tau tus mob es yuav tau mus pw hauv tsev kho mob los yog 
tuag tau mas pom ntau yog cov me nyuam, cov tshaj 65 xyoos, cov poj niam cev tsis tab seeb, cov uas lub cev tsis 
tshua muaj zog tiv thaiv kab mob thiab cov muaj lwm yam mob los ntev lawm.  Yog xav paub ntxiv txog tus khaub 
thuas H1N1, mus saib, http://pandemic.wisconsin.gov/

